
Siunnersuisoqarfimmik inunnik akiitsoqartunik siunnersuisinnaasumik 

ikiuisinnaasumillu pilersitsinissamut periarfissat piUugit nalunaarusiornissaq pillugu 

Naalakkersuisut peqquneqarnissaannik Inatsisartut aalajangiiffigisassaattut 

siunnersuut. Siunertaasussaq tassaavoq akiitsut annikillisarniarlugit immikkut 

ilisimasallit ikiortigalugit akiitsoqartunik akeqanngitsumik siunnersuisarnissaq. 

Nalunaarummi taamatut siunnersuisoqarfimmi suliassat suuneri aammalu immikkuf 

ilisimasaUit tassunga Huaqutigineqarsinnaanersut nassuiarneqassapput, kiisalu 

taamatut siunnersuisoqarfiliornerup ingerlanneqarnera Landskarsimut qanoq ukiumut 

akeqarumaarnersoq. Nalunaarusiaq 2016-imi ukiakkut ataatsimiinnissaq sioqquHugu 

naammassereerneqarsimassaaq 
(Inatsisartunut ilaasortaq Naaja Nathanielsen, Inuit Ataqatigiit) 

piHugu 

Aningaasaqarnermut Akileraartarnermullu Ataatsimiititaliap 

ISUMALIUTISSIISSUT AA 

Siunnersuutip aappassaaneerneqarnerani saqqummiunneqartoq 

Aningaasaqamermut Akileraartamermullu Ataatsimiititaliaq suliarinninnermini ukuninnga 
inuttaqarpoq: 

Inatsisartunut ilaasortaq Jens Immanuelsen (Siumut) siulittaasoq 
Inatsisartunut ilaasortaq Steen Lynge (Atassut) siulittaasup tullia 

Inatsisartunut ilaasortaq Jess Svane (Siumut) 

Inatsisartunut ilaasortaq Tillie Martinussen (Demokraatit) 
Inatsisartunut ilaasortaq Naaja H. Nathanielsen (Inuit Ataqatigiit) 

Inatsisartunut ilaasortaq Sara Olsvig (Inuit Ataqatigiit) 

Inatsisartunut ilaasortaq Peter Olsen (Inuit Ataqatigiit) 

UKA 15-imi siullermeerinninnerup kingoma ataatsimiititaliap siunnersuut misissorpaa. 

1. Siunnersuutip imarisaa siunertaalu 

Siunnersuuteqartup paasissutissiissutigaa taama annertutigisumik akiitsoqameq innuttaasunut 

pisortanullu attakkuminaatsuusoq aammalu inatsisiliortut aaqqissuussinissap Ilanngaasivim­
mik taaguusemeqarsimasup naarnmassineqamissaa atuutilernissaalu utaqqiinnarsinnaan­

ngikkaat. 

Siunnersuuteqartoq isumaqarpoq nalinginnaasumik ilisimaneqartoq sippuilluni akiitsoqa­

lersimaneq ataavartumik piitsuunissamut inuaqatigiillu killinganni inuulemermut pissutaa-

sartoq. Akiitsoqameq assigiinngitsorpassuamik pissuteqarsinnaasarpoq. Assersuutigalugu si­
visuumik suliffeqannginneq, isertitat appasinneri, ulluinnarni pisariaqartitanut missingersuu­

siomermi ajomartorsiuteqamerit kiisalu naafferartumik akiligassaagaluartunik atomerluinerit. 
Tamakku pissutigalugit pinaveersaartitsinermi ikiusinnaanermilu sakkussat pisariaqartinne­

qartut siunnersuuteqartoq isumaqarpoq. 
Innuttaasunut akiligassaqartunut imaluunniit annertuumik akiitsoqalersimasunut akiitsullu 

annertusannginnissaannik qanoq iliuuseqarsinnaanermut, taamatullu akiitsorilersinnaasanik 
pinaveersaartitsinissat pillugit siunnersuisoqarfimmik pilersitsineq imminut akilersinnaas­

sasoq siunnersuuteqartup qularinngilaa. 

2. Ataatsimiititaliap simmersuummik suliarinninnera 

Siunnersuummik siullermeerinninnermi siunnersuut nalinginnaasumik tapersemeqartoq ataat­

simiititaliamit maluginiameqarpoq. 

Pisortanut akiitsut taama amerlatigilersimanerat ajomartorsiutaasutut ataatsimiititaliamit isigi­

neqarpoq. Ataatsimiititaliattaaq paasinninnera malillugu akiitsut ikilisinneqamissaat pisaria­

qartinneqartutut Inatsisartunit isumaqarfigineqarpoq. Ataatsimiititaliap paasinninnera malillu­
gu akiitsut ikilisinniarlugit pinaveersaartitsiniarlunilu iliuusissanik aallartitsisoqamissaa 
kissaatigineq arp o q . 

Tamatuma saniatigut siullermeerinninnermi isumaqatigiinniamermi ataatsimiititaliamit paasi­

neqarpoq pisortanut taama amerlatigisunik akiitsoqalersimaneq allanik ajomartorsiu­
teqamermut ersiutaasutut isigineqartariaqartoq. Siunnersuuteqartullumi nammineq oqaatigaa 

pissutaasut assigiinngitsorpassuusinnaasut. Ilaatigut tamatumunnga pissutaasinnaapput sivi­

suumik suliffeqannginneq, isertitat appasinneri, ulluinnami pisariaqartitanut missingersuu­

siomermi ajomartorsiuteqamerit kiisalu naafferartumik akiligassaagaluartunik atomerluinerit. 

Ataatsimiititaliap isumaa malillugu akiitsumik ikilisarnissaannut innuttaasut ikiomeqarnissaat 

naammanngilaq. Inatsisartuni oqallinneq ataatsimiititaliamit ima paasineqarpoq akiitsunut 

tunngasumik pisussaaffiit aqunneqarsinnaanissaasa piorsarsimassutsimut ilaatinneqarnissaa 

assorsuaq pisariaqartinneqarpoq. 

Siunnersuuteqartup oqaatigaa nalinginnaasumik ilisimaneqartoq sippuilluni akiitsoqalersima­

neq ataavartumik piitsuunissamut inuaqatigiillu killinganni inuulemermut pissutaasartoq. 

Tassunga atatillugu akiitsut tamakkiisumik isumakkeerinnissutigineqarsinnaanerannut periar­

fissaq aamma isummerfigineqartariaqartoq ataatsimiititaliaq isumaqarpoq. Nassuiaatip siun­

nersuutigineqartup suliarineqamissaanut atatillugu apeqqutip tamatuma qaqinneqamissaa 
naleq quttuussaaq. 

3. Siunnersuutip aningaasatigut kingunerisassai 

Naalakkersuisut naliliinerannit allannerusumik naliliinissamut ataatsimiititaliaq tunngavissa­

qarsorinngilaq. 

4. Ataatsimiititaliap inassuteqaatai 

Tamanna tunngavigalugu allannguutis satut siunnersuut una ataatsimiititaliamit 
isumaqatigiittumit saqqummiunneqarpoq: 

Siunnersuisoqarfimmik inunnik akiitsoqartunik siunnersuisinnaasumik ikiuisinnaa­
sumillu pilersitsinissamut periarfissat piHugit nalunaarusiornissaq piHugu Naalakker­

suisut peqquneqarnissaannik Inatsisartut aalajangiiffigisassaattut siunnersuut. Siuner­

taasussaq tassaavoq akiitsut akilerneqarnissaat siunertaralugu immikkut ilisimasaUit 
ikiortigalugit akiitsoqartunik akeqanngitsumik siunnersuisarnissaq. 

Siunertaq aamma tassaasinnaavoq assersuutigalugu aningaasaqarnermik aqutsinissa­

mut ilinniartinneqarnissamik neqerooruteqarnikkut pinaveersaartitsinissap sulissutigi­

neqarnera kiisalu tamatuma nassatarisinnaaHugu akiitsut utertinneqarsinnaanerat 

piviusorsiunngippat taakkuninnga isumakkeerinninnissaq anguniarlugu immikkut suli­

niuteqarneq. Siunertamut aamma ilaasinnaavoq. Nalunaarummi taamatut siunnersui­
soqarfimmi suliassat suuneri aammalu immikkut ilisimasaHit tassunga iluaqutigi­

neqarsinnaanersut nassuiarneqassapput, kiisalu taamatut siunnersuisoqarfiliornerup 

ingerlanneqarnera Landskarsimut qanoq ukiumut akeqarumaarnersoq. Nalunaarusiaq 
2016-imi ukiakkut ataatsimiinnissaq sioqqullugu naammassereerneqarsimassaaq. 

Taama oqaaseqarluni isumaliutissiissummilu allassimasutut paasinnilluni ataatsimiititaliap 
siunnersuut aappassaaniigassanngortippaa. 

Tillie Martinussen 

Sara Olsvig 

J ens Immanuelsen, 

siulittaasoq 

Jess Svane 


